
Onartu dira Puigeko
etxeetako listak

OSTEGUNEKO Plenoa ezkeroz-
tik finkatuta gelditu da Puigen
egingo diren Protekzio Ofiziale-
ko 36 etxeetan sartzeko lista.
Berez, lista aurretik ere osatua ze-
goen, baina, bi alegazio egon dira.
Herenegungo Plenoan alegazio
bat onartu zen eta bestea atzera
bota zen. Azkenean, 580 eskatzai-
letik 400 sartuko dira zozketan. 

Zozketa Sandiusterrin egingo
da, baina, eguna konfirmatzea
falta da.

Visesaren informazioa Biterin
Visesak Antziolan egingo diren
Babes Ofizialeko etxeei buruzko
informazio zerbitzua dauka Bi-
terin jarria. Ordenagailu batek
erakusten du etxeak nolakoak
izango diren, nola geldituko di-
ren, neurriak, epeak, eta abar. 

Antziolan 96 etxe egingo
dituzte: 48 sozialak izango dira
eta alkilerrean emango dira;
beste 48ak jabetzan. Zozketa
kiroldegian egin zen duela aste
batzuk. �

Visesako makina. Antziolako
etxeei buruzko informazioa ema-
ten du. Biterin dago.

ALDERDIEN Legea onar-
tu berri da eta Baltasar
Garzon epaileak Batasuna-
ko kontuak enbargatzeko
agindu du. Araitz Zubi-
mendi hernaniarra da eta
Batasunako parlamentaria
Gasteizen. Prozesu honetan
leporatu diote, bera EHko
parlamentaria zela Segiko
bi kiderekin bilera bat izan
zuela, eta han erabaki omen
ziren hurrengo kale borro-
ka ekintzak. Berak lotsaga-
rritzat jotzen ditu akusa-
zioak. KRONIKARI orain-
go egoeraren balorazioa
egin dio.

� KRONIKA: Nola ulertu
behar da Alderdien Legea?
ZUBIMENDI: Beste urrats
bat gehiago da Euskal He-
rriaren kontrako ofentsiban.
Ikusten dute herri hau gero
eta apustu serioagoa egiten
ari dela bere eskubideen
aldeko borrokan, eta lehen-
bailen puskatu nahi dute ho-
rrekin. Halere, ez da erraza
justu zeren bila dabiltzan
jakitea. 24.000.000 euroko
isuna jarri digute, eta orain
gainera, gure gain utzi nahi

dituzte beste urte batzuetako
kalteak ere. Zein utzi nahi
dute betirako zorretan, Bata-
suna hala herri oso bat? 

Ezin dugu ukatu egoera
estremoa dela, baina, gauza
batzuk garbiago ikusten la-
guntzen digu. Estatuak ofen-
tsiba hau hartu du, nonbait
min egin diegulako. Ahulezi

baten ondorioa da.

� Zein da zuen
planteamendua
aurrerako?
Marko juridiko poli-
tiko berria lortu be-
har dugu. Hor ema-
ten diegu min, eta
jendea konbentzitu-
ta dago horrekin.
Oraingo markoa be-
raiena da eta berak
nahi duten bezala
darabilkite; nahi du-
tena egiteko aukera
ematen die. Horre-
gatik diogu, berria
eta geurea behar du-
gula. Epe motzera
zein erantzun kon-
kretu emango dugun
ez dakigu oraindik.

� Baina, hori zuzenean
inplitatuta ez daudenek
apoiatzen al dute? 
Uste dugu baietz. Gauza bat
dago garbi: bataila asko ira-
bazita dauzkagula. Autodeter-
minazioa adibidez, garai bate-
an estatuak eman beharreko
eskubide bat bezala hartzen
genuen; gaur egun, jendeak

gero eta garbiago dauka inork
eman gabe hartu beharreko
eskubide bat dela. Geurea
delako. Jendea hortaz kon-
bentzitzea da interesantea.
Beti, egiten dugun pixka, hel-
buru jakin horrekin egin behar
dugu. Gainera, Euskal Herri-
aren alde ari diren beste
erakundeen bila ere badijoaz:
Egunkaria, AEK, Ikastolak...

� Partikularren kontuak
enbargatuko dituztela esan
dute. Zenbat jenderi eragin
dezaioke?
Ez dago jakiterik. Garzonek
esan beharreko zerbait da
hori. Oraingoz, nik esan deza-
kedana da, neri ez didatela
konturik blokeatu.

Bestalde, partiduko kideon
kasuan, badirudi legez ez
gaitzaketela inkriminatu, par-
tidu batekoak izate hutsagatik.
Baina, hori ere Garzonek esan
beharrekoa da.

� Batasuna barruan, ideak
bateratuta al daude?
Bai. Prozesu honek eman
digun zartada eta gero, espero
zitekeena baino giro hobea
daukagu.  �

ARAITZ ZUBIMENDI -Batasunako parlamentaria Gasteizen

“Partiduen Legea min egin diegulako
atera dute, ahulezi baten ondorioa da”

� Garzonek Batasunako kontuak enbargatzeko aginduak ez dago garbi zenbat jende eta erakunderi

eragingo dien � Partiduaren kontu batzuk blokeatu dituzte, baina, oraindik ez da enbargua hasi.

Araitz Zubimendi hernaniarra da.

Arnaldo Otegi: “Atzerriko
indarrek esandakoari

ez diogu kasurik egingo”
ASTEBURU honetan Batasunak prentsaurrekoa
eman du Donostian. Bertan Arnaldo Otegi eta
Joseba Permachek esan dutenez, Batasunak bere
lana egiten jarraituko du, bide batetik ala bestetik,
eta ez diote kasurik egingo onartzen ez duten
atzerri bateko legediari. 

Arnaldo Otegik esan zuen, Garzonen senten-
tzia oraindik ez zaiela eskuetara iritsi, eta kontuak
blokeatzen hasi diren arren, enbargurik ez dela
oraindik izan. �

Batasunako Prentsaurrekoa, larunbatean Donostian emana

Larunbateko prentsaurrekoak komunikabide asko bildu zituen Donostian.

� BERRIAK

Urteroko Batzar Orokorra egingo du Berriak
Elkarteak asteazkenean. Batzarra Sandiusterriko areto
nagusian izango da ilunabarreko 20:00etan. Bertan, azken
urteko balantze ekonomikoa eta balorazio orokorra egingo dira.
Zuzendaritza Junta aldaketa izango da aztertuko den beste gai
bat. Berriakeko zuzendaritzak, bazkide diren merkatari eta
ostalari guztiei egiten die dei, Batzarrera agertzeko.

� PLATER TIRAKETA

Ion Azpiazu bigarren Euskadiko Foso Uniber-
tsaleko Plater tiraketako txapelketan. Txapelketa
Amurrion jokatu zen joan zen asteburuan. T.X.I.R.T.A
Elkarteko  Xabier Mujika hirugarren izan zen kategori absolu-
tuan eta Antonio Redondok, berriz, bere kategoriako lehen pos-
tua lortu zuen.

Datorren asteburuan, Ion Azpiazuk Euskadiko Kopan iaz
lortu zuen txapela defendatu beharko du Irunen egingo den
tiraldian. Tirada Foso Olinpiko modalitatean izango da 125
plateretara.

� ARRAUNA -EUSKAL LIGAKO SAILKAPEN FASEA

Hernani Ubis 18garren atzo San Pedron. Postu
honekin, B ligan arituko da Hernani aurtengo denboraldian.
Tripulazioaren erdia baino gehiago berria dela kontuan izanda,
B ligan ahalik eta goien ibiltzea izango dute orain helburu.
Atzo A ligan sartzea lortu zutenak Castro eta Santurtzi izan
ziren. A ligako 8 estropada jokatzeko eskubidea berriz,
Pedreña, Elantxobe, Zumaia eta Arraun Lagunak-ek lortu
zuten. A ligako 4 estropada jokatzeko: Urki, Santoña, Ondarroa
eta San Pedro.

� GALDUTAKOAK

‘Collie’ arrazako zakur bat galdu da. Txakurrak
‘Haitz’ izena du eta Collie arrazako zakur gehienak baino pix-
ka bat txikiagoa da. Koilarea ere ba omen du, baina ile artean
ez zaio ikusten. Aurkitzen duenak edo nonbait ikusi duenak, dei
dezala 605.768175 telefonora edo udaltzaingoarekin harre-
matan jarri dadila. �

HITZ BITAN

Zure laguntza behar dugu:
- Egunero Kronika dohain jaso ahal izateko.

- Egunean 3.000 ale banatzera iritsi ahal izateko.

- Kronika astean 6 egunetan kaleratu ahal izateko.

Urtean 30 euroren truke,

egin zaitez laguntzaile.

- Kioskoetan dauden bonoak bete

eta bertan utzi.

- Doberatik pasa (Nagusia 6) edo

deitu 943 33 27 99ra.

- Interneten ww.hkronika.com
helbidean.

ZERBITZUAK

�Taxiak:  

943 550093

�Udaltzaingoa:
943 333288 

� DYA:  
943 464622    

�Anbulatorioa:
943 006666                  

�Jokalari anonimoak
943 331103

� Egunez: Etxebeste
Elkano 2

�  943 552087

� Gauez:  Etxebeste
Elkano 2

�  943 552087

�Egunez:  Bilbao-Sagas.
Urbieta 7

�  943 552941

� Gauez:  Bilbao-Sagas.
Urbieta 7

�  943 552941

�Egunez: Chucla
Kardaberaz 48

�  943 551793

�Gauez:   Chucla
Kardaberaz 48

�  943 551793

� FARMAZIAK� TELEFONOAK

� ASTEAZKENA

� ASTEARTEA

IRAGARKI MERKEAK

C2 , D2 gida baimenak ditut eta igeriketako monitore soroslea naiz. Edozein
lanetarako eskeintzen naiz. Atzerrira ateratzeko prest.   669 270673

Pelukeria traspasatu nahi dut. Interesatuek deitu: 652 778354

HERIOTZAK
Felix Herrero Gonzalez

Ostegunean hil zen 55 urte zituela

Imanol “Paolla” eta Antton Guardi, zaldiarekin larunbateko proban.

SAN Fermin egun haundia-
rekin bukatu ziren atzo jaiak
Martindegin. Festen hasiera
eguraldi txarrarekin izan bazen
ere, asteburuan eguraldiak la-
gunduta giro ederrean joan dira
San Ferminak. 

Zaldi eta mando arteko dema
Larunbat gauez, ikusmin haun-

dia sortu zuen zaldi eta mando
demak. Xouta anaien mando-
ak, 37 plaza egin zituen orduer-
dian, 800 kiloko harriari tiraka.
Imanol “Paolla” eta Antton
Guardiren zaldiak berriz, 60
plaza, 100 kilo gehiago erantsi-
ta. Adituek ziotenez, marka la-
tza. Giro frexkoa zen arren, jen-
de asko bildu zen dema ikustera.

San Fermin eguna
Atzo, goizean, auzoko hilda-
koen aldeko mezaren ondoren,
Euskal festan, aizkolari, harri-
jasotzaile eta bertsolariak izan
ziren. Arratsaldean, Leire Zu-
meta eta Amaia Arazak (Anoe-
ta-Añorga) irabazi zuten Triki-
tilari txapelketa. Festei amaiera
Etzakit-ek eman zien. �

Martindegik agur esan die San Ferminei

HERNANIAR GUZTIOI

Incansables txarangako
partaideek urteetan zehar jen-
dearen harrera ezin hobea
eskertu nahi genuke, aurten-
goa lekuko, irteten ginen
unetik Udaletxeko arkupeetan
amaitu arte gurekin izan
baitzen. Ohitura bidean den
Agur Jaunak ere gurekin ba-
tera egin zuten eta halaber,
udaltzaigoaren laguntza mu-
sikala izan genuen. Bide
batez, bi egunetan zehar

txarangaren profesionalta-
sunaren inguruan jasotako
laudorio eta zorionak eskertu
nahi genituzke puntualtasun,
kalitate eta oparotasunari
baitzegozkion. Gogoan iza-
tekoa da hau guztia, bertan
jotzen hogeita hamar urte
baino gehiago egin ditugun
Gipuzkoako herri bakarra
dela kontuan badegu.

Guzti honengatik, eskerrik
asko eta nahi dezuen arte.

Incansables Txaranga.

� JASOTA BEZALA

EKAINAREN 28an martxan
jarri den legeak dioenez,
txakur arriskutsu guztiek zen-
tsatuak egon behar dute uda-
letxe guztietan. Zakurren ja-
beek Lizentzia behar dute
zakurra edukitzeko. Horreta-
rako baldintza asko bete behar
dira eta isunak ere gogorrak
jarriko dituzte: txikiena  300
eurokoa eta haundiena
15.000koa.

Gaitasun fisiko, ekonomiko
eta psikologikoak
Lizentzia lortzeko baldintza

zorrotzak bete behar ditu
jabeak. Batetik bere gaitasun
fisiko eta psikologikoak de-
mostratu zakurra eduki ahal
izateko: hor sartzen dira zigor
aurrekaririk ez izatea eta abar.
Bestetik, gaitasun ekonomi-
koa azaldu behar du: 120.000
euroko kaltea kubrituko luke-
en segurua eta Udaletxeko
kuota. Horretaz gain, papeleo
kontuak ere egin behar dira:
txakurraren arraza ziurtatu...

Orain arte txakurra zen-
tsatzeko nahikoa zen, albai-
tariak mikrotxip bat jartzea.

15.000 euroko multa
Legea betetzen ez duenak isun
gogorrak jaso ditzake. Delitua
larria bada, multa 2.400 eurotik
15.000 artekoa izan liteke.
Delitu larriak hauek dira:
Lizentziarik ez izatea, zakurra
abandonatzea, zakurra borro-
karako prestatzea, zakurra lotu-
ta ez eramatea eta bozalik gabe
eramatea.

Hernanin inor ez oraindik
Oraingoz Hernanin, paperak
beteta inork ez ditu entregatu,
baina 20ek eskatu dituzte. �

ZAKUR ARRISKUTSUAK IZATEKO LIZENTZIA OBLIGATORIOA

Zakur arriskutsuak dituzten jabeek
120.000 euroko segurua behar dute

� Ekainaren 28tik, 15.000 euro arteko multak daude lizentziarik ez duenarentzat

� Lizentzia lortzeko, baldintza zorrotzak bete behar dira.


